
POSLANIKOVE SUPRUGE
(UMMEHATU-L-MU’MININ)

Sazetak

U islamskoj tradiciji supruge Allahovog Poslanika, s.a.v.s.,
imaju posebno mjesto i tretman. Po slovu Kur'ana one su umehatu-
[-mu'minin (majke vjernika): Vjerovjesnik treba da bude preci
viernicima nego oni sami sebi, a Zene njegove su — kao majke
njihove. Ve ezvadzuhu ummehatuhum... (ElI-Ahzab, 6)

Poslanikove supruge, nakon njegove smrti imaju i poseban
tretman. Naime, njima nije dozvoljeno da se ponovo udaju. U vezi s
tim postoji konsenzus, opca saglasnost svih islamskih ucenjaka.

Bez dvojbe, Allahov Poslanik, s.a.v.s., nije se opredjeljivao
za viseZenstvo radi zadovoljena strasti. One, pak, koji prigovaraju
da je to ucinio zbog zadovoljenja tjelesnih potreba uputno je
podsjetiti na sljedece historijski neosporne cinjenice:

Prvo: Poslanik, s.a.v.s., je mogao sebi za supruge birati
najljepse mlade djevojke i na taj nacin postici veliki tjelesni uZitak.
Medutim, on nije tako postupao: jedina djevica koju je oZenio bila
je Aisa, r.a., sve ostale bile su Zene koje su ranije bile udavane i
vec¢ina ih je bila u srednjoj Zivotnoj dobi. To, bez sumnje, ukazuje
da je zadovoljenje tjelesnih potreba u Poslanikovom Zivotu bilo
sporedno, dok je ispunjenje visokih moralnih zahtjeva bilo
primarno. Na taj nacin Poslanik, s.a.v.s., je potvrdio najvise
ljudske vrijednosti. U to se moZemo uvjeriti uvidom u posebne
razloge u vezi sa svakom suprugom, ono $to ga je opredjeljivalo za
brak s njom. OCcito je da nikad nije bilo presudno postizanje
tielesnog uZitka.

Drugo: Poznato je da je Muhammed, s.a.v.s., proveo
djetinjstvo i mladalacko doba u Mekki, Zive¢i casnim i neporocnim
Zivotom. U tome su saglasni i muslimanski i nemuslimanski
znanstveni krugovi. Jos tada su ga krasile visokomoralne osobine i
bio je pozmnat po nadimcima Es-Sadik (Onaj koji uvijek istinu

govori) i El-Emin (Povjerljivi). Poslanikovi biografi zabiljeZili su
da je on, u vremenu kada se mekanska omladina odavala vinu,
kocki i Zenama, bio daleko od tih poroka.

Trece: Poslanik, s.a.v.s., u braku s jednom Zenom proveo je
ve¢i dio svoga Zivota, od dvadeset pete do pedesete godine.
Dvadeset i pet godina je proveo u braku sa hazreti HatidZzom, koja
je od njega bila starija petnanest godina. Tek nakon njene smrti,
kada je zagazio u Sestu deceniju Zivota on se opredijelio da ima
vise Zena.

Navedene cinjenice, koje su zabiljezene u relevantnoj
historijskoj literaturi, nedvojbeno ukazuju je da Poslanikovo
vizeSenstvo imalo mnogo dublji smisao od pukog fizickog
zadovoljenja.

Ovaj rad, u kratkim crtama, govori o suprugama posljednjeg
Allahovog Poslanika koje imaju status umm-l-mu'minin (majka
vjernika) kao i razlozima zbog kojih se Poslanik, s.a.v.s., Zenio vise
pula.

Uvod

Pouzdano se zna da je Allahov Poslanik, s.a.v.s., nakon smrti,
ostavio devet supruga. Jedna od Poslanikovih posebnosti i
privilegija bilo je i to $to je njemu, za razliku od drugih muskaraca,
bilo dozvoljeno da istovremeno u braku bude s vise od &etiri Zene."

Postoji viSe razloga zbog kojih se Poslanik, s.a.v.s.,
opredjeljivao da ima veéi broj supruga. Islamski ucenjaci navode
Cetiri vazna znamenja u Poslanikovim, s.a.v.s., brakovima: a)
poducavanje islamu, b) ustanovljenje odredenih Serijatskih propisa,
¢) drustveni razlozi i d) politicki motivi.”

Prije negoli se osvrnemo na svaki od navedenih razloga,
potrebno je istaci da Poslanikovo visezenstvo treba razumijevati i u
historijskom kontekstu. Naime, treba znati da islam nije prvi
dopustio viSezenstvo, nego je ono bilo prisutno kod gotovo svih
drevnih naroda: Atinjana, starih Kineza, Indijaca, Babilonaca,
Sumera i Egip¢ana. Veéina tih naroda nije ¢ak ni ograniCavala
visezenstvo. U jednom kineskom zakonu pisalo je da jedan

' Vidjetii Muhammed Rewwas Qal'ahdZi, Licnost posljednjeg Allahovog

Poslanika, Sarajevo-Zenica, 2006., str. 147.

* Vidjeti: Muhammed 'Ali es-Sabuni, Tefsiru ajati-I-ahkam, Daru-s-Sabuni, bez
mjesta i godine izdanja, II, str. 318-326. Takoder, usporediti: prof. dr. Hamid
Tabhir, Islam izmedu istine i optuzbe, Sarajevo, 2004., str. 50-53.

muskarac moZe imati stotinu trideset Zena. Jedan kineski car imao
je vise hiljada Zena!’

Zidovska vijera je, takoder, dopustala da mugkarac ima
neograni¢en broj Zena. Svi poslanici spomenuti u Tori (Tevratu)
imali su viSe supruga. U Tori se navodi da je Sulejman, a.s., imao
sedam stotina supruga, slobodnih Zena, i tri stotine robinja. U
krs¢anstvu, takoder, ne postoje izriCiti tekstovi koji zabranjuju
viseZenstvo. Stavie, historijski je dokazano da su se stari kr§éani
zenili sa viSe Zena, a 1 neki crkveni velikodostojnici imali su vise
od jedne supruge.*

Zbog toga ne treba da iznenaduje Cinjenica §to i u islamu
postoji ideja visezenstva. U islamu ono je ograni¢eno na
maksimalno cetiri supruge, i to se, naravno, odnosi na one koji
ispunjavaju propisane uvjete. Allahovom Poslaniku, s.a.v.s., bilo je
dozvoljeno da u braku ima vise od Cetiri supruge, i to je jedna od
njegovih privilegija i posebnosti. Takoder, za svaku od njegovih
zenidbi postoje krupni razlozi.

Razlozi Poslanikovog viSezenstva

Vec je spominjano da postoje Cetiri vazna razloga zbog kojih
je Poslanik, s.a.v.s., sklapao brakove, a to su:

a) poducavanje islamu,

b) ustanovljenje odredenih Serijatskih propisa,

c¢) drustveni razlozi,

d) politicki motivi.

Ukratko ¢emo se osvrnuti na svaki od spomenutih razloga
Poslanikovog, s.a.v.s., viseZenstva.

a) Poducavanje islamu. Jedan od temeljnih ciljeva
Poslanikovog viSeZenstva bio je obezbjedivanje kvalitetnih
uciteljica koje ¢e poducavati muslimanke propisima islama.
Islamsko drustvo bilo je u nastanku i Poslanikove, s.a.v.s., supruge
imale su veoma vaznu ulogu na planu poducavanja Zenske
populacije islamu. Poslaniku, s.a.v.s., bile su potrebne Zene koje
uspjeSno mogu Siriti krug pozivanja 1 poucavanja islamskim
propisima medu Zenama, pogotovo zato Sto se Cesto radilo o

’ Vidjeti: dr. Mustafa es-Siba'i, Zena izmedu Serijatskog i svjetovnog prava,
Zenica, 2004., str. 68.
* Ibid., str. 68-69.

propisima koji se ticu isklju¢ivo Zena i Sto muskarac osjeca stid kad
0 tome treba govoriti Zenama.

Poznato je da je kultura islamskog porodi¢nog i bracnog
Zivota prozeta brojnim Serijatskim propisima kao $to su: intimni
odnosi supruznika, propisi o menstruaciji (hajz) i postporodajnom
¢iséenju (mifas), kupanje bracnih partnera poslije spolnog akta,
propisi o Cisto¢i zene itd. Takoder, poznato je da je Allahov
Poslanik, s.a.v.s., bio osoba sa veoma izrazenim stidom. U
hadiskim djelima navodi se "da je Poslanikov stid bio veci od stida
djevice koja se skriva u svojim odajama".

Zato je razumljivo da on nije mogao izravno odgovarati na
sva pitanja drugih Zena u vezi s bracnim 1 intimnim odnosima
supruznika. Ponekad su njegovi odgovori bili metafori¢ke naravi, a
¢esto su njegove supruge drugim Zenama, na izravan nacin,
prenosile Serijatske propise u vezi s porodi¢nim i bra¢nim Zivotom.
Klasi¢na islamska literatura puna je predaja koje govore o tome.
Tako npr. Buharija i Muslim u svojim Sahihima prenose od AiSe,
r.a., da je jedna ensarijka pitala Vjerovjesnika, s.a.v.s., o kupanju
nakon menstruacije. Upucujuéi je kako ¢e postupiti, on joj je rekao:
"Uzmi komad moSusa i njime se obrisi." Ona ga je pitala: "Kako ¢u
se njime obrisati?" On je odgovorio: "Obrisi se." Ona je ponovo
pitala: "Kako ¢u se njime obrisati?" On je uzvratio: "Neka je Allah
slavljen, obrisi se njime." AiSa dalje kazuje: "Ja sam je privukla k
sebi i rekla joj: 'Obrisi se tako da otklonis tragove krvi."”

Hadiska literatura puna je slicnih primjera gdje se
Poslanikove supruge pojavljuju kao uciteljice 1 odgajateljice
kasnijih islamskih narastaja. To narocito dolazi do izrazaja kada je
u pitanju Poslanikova supruga hazreti Aisa, r.a., kojom se Poslanik
ozenio dok je bila veoma mlada. Zahvaljujuéi toj Cinjenici ona je
odgojena pod Poslanikovim nadzorom i naucila je propise o vjeri
direktno od njega. Nakon Poslanikove smrti Zivjela je jo§ gotovo
pola stoljeéa, poducavajuéi, cijelo to vrijeme mnoge propisima
islama.

b) Ustanovljenje odredenih Serijatskih propisa navodi se
kao drugi razlog Poslanikovog vizezenstva. Poznato je, npr., da su
predislamski Arapi imali obifaj posinjavanja (febenni). Po tom

> El-Buhari, Fi-l-hajd, Gaslu-lI-mehid; Muslim, Fi-l-hajd, Istihbab isti'mali-I-
mugtesile firsaten min misk.

obicaju dijete koje bi se posinilo pripisivalo se se onome ko ga je
posinio iako on nije njegov otac.

U islamskom pravu (Serijatu) institucija posinjavanja je
ukinuta. Naravno, Serijat je preporucio da se vodi briga o siroc¢adi i
nezbrinutoj djeci, ali nije dozvolio potpuno usvajanje gdje dolazi i
do promjene imena na nacin da se usvojeno dijete pripisuje onome
ko ga je usvojio.

U sirama se navodi da je Muhammed, s.a.v.s., prije
poslanstva posinio Zejda ibn Harisea, kojeg je dobio kao roba od
svoje supruge hazreti Hatidze. S obzirom da su Poslaniku umirala
muska djeca, on je posinio Zejda, kojeg su poceli zvati: Zejd ibn
Muhammed, Zejd sin Muhammedov. U to vrijeme vladao je obicaj
da ukoliko posinak razvjenca svoju zenu, onda onome ko ga je
posinio nije bilo dozvoljeno da se tom Zenom ozeni. Taj obicaj je
dokinut i Poslanik se oZenio Zejnebom bint Dzahs. Ona je
prethodno bila udata za njegovog posinka Zejda, ali taj brak nije
uspio i okoncéan je razvodom. O tome govori i Kur'an ¢asni u 37.
ajetu suri El-Ahzab: A kad ti rece onome kome je Allah milost
darovao, a kome si i ti dobro ucinio: "ZadrZi Zenu svoju i boj se
Allaha!" - u sebi si skrivao ono $to ¢e Allah objelodaniti i ljudi si se
bojao, a prece je da se Allaha bojis. I posto je Zejd s njom Zivio i
od nje se razveo, Mi smo je za tebe udali kako se vjernici ne bi
ustrucavali vise da se Zene Zenama posinaka svojih kad se oni od
njih razvedu — kako Allah odredi, onako treba da bude.

Korisno je napomenuti da je od ashaba, drugova Allahovog
Poslanika, s.a.v.s., jedino Zejd ibn Harise, r.a., po imenu spomenut

u Kur'anu ¢asnom, $to je evidentno iz prethodnog ajeta sure FEl-
Ahzab.

¢) Drustveni razlozi navode se u literaturi kao treci razlog
Poslanikovog visezenstva. Naime, poznato je da islam posveéuje
veliku paznju instituciji braka, jer se putem braka ustanovljavaju i
uévri¢uju prisne ljudske veze, odnosi i prijateljstva.®

Zbog tih razloga Poslanik, s.a.v.s., se oZenio AiSom, koja je
bila kéerka njegovog vjernog prijatelja i zivotnog saputnika Ebu
Bekra, r.a. Tim brakom dodatno je ucvrS¢ena veza izmedu Ebu
Bekra i Poslanika, s.a.v.s., jer su nakon tog braka oni bili i tazbinski
vezani.

® Enes Kari¢, Muhammed, a.s., vazniji aspekti ljudskog posvjedocavanja njegova
Zivota i djela, pogovor bosanskom izdanju Ibn HiSamove Sire (Poslanikov
zivotopis), Bemust, Sarajevo, 1998., str., 317.

Takvu vezu Poslanik, s.a.v..s, je ostvario i sa znamenitim
Omerom ibnu-1-Hattabom, nakon §to se oZenio njegovom kéerkom
Hafsom, r.a. Nakon pogibije njenog supruga Poslanik ju je stavio
pod svoju zastitu i tako povecao bliskost sa Omerom, r.a.

Potrebno je ista¢i da u drustvene razloge Poslanikovog
viSezenstva spada i njegovo nastojanje da zbrine §to veci broj Zena
koje su ostajale nezbrinute kao hudovice. To je evidentno i1 u
slucaju njegove Zzenidbe Zejnebom bint Huzejme, ¢iji jemuz
Abdullah ibn Dzah$ pao kao Sehid u Bici na Uhudu. Zejnebu je
trebalo zbrinuti i to je Poslanik, s.a.v.s., i ucinio.

Isti je slucaj i sa njegovom Zenidbom Ummu Seleme, koja je
ostala hudovica nakon smrti svoga muza Ebu Seleme. U sirama se
navodi da je ona imala i malu djecu, pa je brigu o njima preuzeo
Allahov Poslanik, s.a.v.s.

d) Politicki motivi. U razlozima Poslanikovog viSeZenstva
evidentni su i politicki motivi. Stavige, ti motivi su veoma vazni.
Poslanik, s.a.v.s., bio je na ¢elu novonastale drzave u Medini i
morao je razmi$ljati 1 kao politiar. Kao primjer moze posluziti
njegova zZenidba Dzuvejrijom bintu-1-Haris koja je bila kéerka
jednog plemenskog poglavara. Poslaniku, s.a.v.s., je pripala u
sklopu ratnog plijena zadobijenog od plemena Benu-1-Mustalik.
Budu¢i da je bio veoma obziran prema onima koje je zapalo
poniZenje nakon casti, Poslanik, s.a.v.s., njom se ozenio da je
poStedi moguénosti da je neko uzme kao sluskinju, a 1 s
ocekivanjem da ¢e pustanjem zarobljenika pridobiti srca pripadnika
plemena Benu-I-Mustalik. Muslimani su zarobljenike tog plemena
oslobodili nazvavsi ih tazbinom Allahovog Poslanika. Pripadnici
plemena su, nakon toga, redom primili islam.

Sli¢no je i u slucaju njegove Zenidbe Safijjom bint Hujejj,
kéerkom poglavara jevrejskog plemena Benu-n-Nedir. Tim
zenidbama Poslanik je nastojao smanjiti neprijateljstvo izmedu
muslimana i sljedbenika Knjige. Takoder, Zenidbom Ummi Habibe,
kéerke mekkanskog prvaka Ebu Sufjana, Poslanik, s.a.v.s., je Zelio
ostvariti bolje odnose sa Mekkelijama i pridobiti ih za islam.

* %k k

Na osnovu izenesenog, jasno je da se Allahov Poslanik,
s.a.v.s., nije opredijelio za viSeZenstvo zbog zadovoljenja strasti.
One, pak, koji prigovaraju da je to ucinio zbog zadovoljenja

tjielesnih potreba uputno je podsjetiti na sljedece, historijski
neosporne ¢injenice:

Prvo, Poslanik, s.a.v.s., je mogao sebi za supruge birati
najljepSe mlade djevojke i na taj nacin postici veliki tjelesni uzitak.
Medutim, on nije tako postupao: jedina djevica koju je ozenio bila
je Aisa, r.a., sve ostale su bile Zene koje su ranije bile udavane i
vecina ith je bila u godinama. To, bez sumnje, ukazuje da je
zadovoljenje tjelesnih potreba u Poslanikovom zivotu bilo
sporedno, dok je ispunjenje visokih moralnih zahtjeva bilo
primarno. Na taj nacin Poslanik, s.a.v.s., je potvrdio najvise ljudske
vrijednosti. U to se moze uvjeriti uvidom u posebne razloge u vezi
sa svakom suprugom i onim $to ga je opredjeljivalo za brak s njom.
Ocito je da nikad nije bilo presudno postizanje tjelesnog uzitka.

Drugo, poznato je da je Muhammed, s.a.v.s., proveo
djetinjstvo i mladalacko doba u Mekki, Ziveci ¢asnim i neporo¢nim
zivotom. U tome su saglasni i muslimanski i nemuslimanski
znanstveni krugovi. Jos tada su ga krasile visokomoralne osobine i
bio je poznat po nadimcima Es-Sadik (Onaj koji uvijek istinu
govori) i1 El-Emin (Povjerljivi). Poslanikovi biografi zabiljezili su
da je on, u vremenu kada se mekkanska omladina odavala vinu,
kocki i zenama bio daleko od tih poroka.

Trece, Poslanik, s.a.v.s., je u braku s jednom zenom proveo
veéi dio svoga zivota, od dvadeset pete do pedesete godine.
Dvadeset i pet godina proveo je u braku s hazreti Hatidzom, koja je
od njega bila starija petnanest godina. Tek nakon njene smrti, kada
je zagazio u Sestu deceniju zivota, imao je viSe Zena. Za svaku
njegovu zenidbu postoje krupni razlozi. Radi boljeg uvida u razloge
Poslanikovog vizezZenstva, navest ¢emo, ukratko, okolnosti svake
njegove Zenidbe.

Majke vjernika (Ummehatu-l-mu'minin)

Ibn Hisam, jedan od najranijih Poslanikovih biografa, biljezi
da je ukupan broj zena koje je ozenio Allahov Poslanik bio
trinaest.” Sa dvije Zene nije imao spolni kontakt, tako da one
nemaju status majke viernika (ummu-I-mu'minin).® Dvije Zene su

7 Vidjeti: Ibn Hisam, Poslanikov Zivotopis, str. 281.

¥ Ibn Hisam navodi imena Zena s kojima nije imao spolni odnos pa kaze: "To su
Esma bint en-Nu'man el-Kindijja, kod koje je, kad ju je oZenio primijetio da
boluje od lepre, pa ju je otpremio i vratio njenima; i 'Umra bint Jezid el-Kilabijja.
Ona je netom bila izala iz nevjerstva i kad je dovedena pred Bozijeg Poslanika,

umrle za negova zivota a te su: Hatidza bint Huvejlid i Zejneb bint
Huzejme, poznata kao Ummu-I-mesakin (Zastitnica siromaha). Iza
sebe je, dakle, ostavio devet supruga, a njih ukupno jedanaest imalo
je status majke vjernika. U nastavku iznosimo ukratko osnovne
biografske podatke o suprugama Allahovog poslanika, s.a.v.s.

1. Hatidza bint Huvejlid je prva Poslanikova supruga. Prije
braka s Poslanikom, s.a.v.s., udavala se dva puta. U vrijeme kad se
njom ozenio Allahov Poslanik bila je navrsila cetrdeset godina, a
Poslanik, s.a.v.s., nije imao viSe od dvadeset i pet. To uvjerljivo
govori da Poslanikov, s.a.v.s., motiv u sklapanju braka s Hatidzom
nije bio samo tjelesni uzitak, ve¢ i nesto drugo, kao Sto su njena
Cast 1 posvjedoCena bistrina uma. Ona je Poslaniku rodila svu
djecu, izuzev Ibrahima.’

U medusobnoj ljubavi, slozi, razumijevanju i pomaganju,
Poslanik je proveo sa hazreti Hatidzom najljepSe dane svoga Zivota.
Zbog izvanrednih osobina koje su krasile hazreti Hatidzu,
radijellahu 'anha, kao suprugu i majku, te njene velike paznje
prema Muhammedu, s.a.v.s., ona je uzivala posebnu Poslanikovu
ljubav 1 posStovanje. Ljubav prema njoj Poslanik je ispoljavao
cijelog Zivota, cak 1 nakon njene smrti (desete godine po
poslanstvu).

U predajama koje su zabiljezene u relevantnim hadiskim
djelima navodi se da je Poslanik, a.s., Cesto spominjao hazreti
Hatidzu. Poznati hadiski autoritet imam Ibn Abdu-l-Berr, kaze:
"Preneseno je u vise predaja da je Poslanik, s.a.v.s., rekao: 'Hatidza,
Dzibril (melek koji dostavlja Objavu od Allaha Uzvisenog
poslanicima) S$alje ti selame', a u nekim predajama se kaze:

zatrazila je od Allaha da je zastiti od njega, nasta je Poslanik rekao: 'Nedokucivo
je ono $to se §titi Allahom!', i vratio je njenima." Vidjeti: Ibn Hisam, nav. djelo,
str. 284. U islamskoj literaturi ta Zena je, inace, poznata kao El-Muste'iza (Ona
koja je trazila uto€iste kod Allaha od Njegovog Poslanika).

? Poslanik, s.a.v.s., je imao sedmero djece: tri sina (Kasim, Abdullah, koji je
imao nadimke Tahir i Tajjib, i Ibrahim) i Cetiri kéeri (Zejneb, Rukajja, Ummu
Kulsum i Fatima). Svu djecu, izuzev Ibrahima, rodila je hazreti Hatidza, r.a. Kao
i svaki drugi detalj u vezi s njegovim Zzivotom i djelom, i djeca posljednjeg
Bozijeg Poslanika, s.a.v.s., bila su tema istrazivanja islamskih ucenjaka.
Opsirnije o tome vidjeti: Se'id Harun 'ASur, Nisa'u-n-nebijji, sijerun ve kadaja,
Mektebetu-l-adab, Kairo, 1996.; Ibn Hadzer el-'Askalani, El-Isabe fi temjizi-s-
sahabe (zajedno sa djelom El-Isti'ab fi ma'rifeti-l-ashab od Ibn Abdu-l-Berra,
koje je Stampano na njegovim marginama), Daru-1-kitabi-1-'arebi, Bejrut, bez
godine izdanja; Muhammed Muveffek Sulejme, Kéerke Vjerovjesnika, sallallahu
alejhi ve sellem, Novi Pazar, 2004.

'Muhammede, prenesi selam Hatidzi od njenog Gospodara (tj. od
Allaha, dz.3.)!""°

Ebu Hurejre, r.a., prenosi da je Allahov Poslanik, s.a.v.s.,
rekao: "Cetiri najbolje Zene na dunjaluku su: Merjem bint (kéi)
'Tmran, (Asija) Bint Muzahim - Zena Fir'avnova, Hatidza bint
Huvejlid i Fatima bint Muhammed.""!

El-Buhari 1 Muslim biljeze predaju u kojoj se navodi da je
jednom prilikom melek Dzibril dosao Poslaniku, s.a.v.s., i trazio od
njega da Hatidzi prenese selame od Allaha Uzvisenog i da je
obraduje dvorcem koji je za nju pripremljen u DZennetu. '

Rijec¢i posebne hvale kojima je Poslanik, s.a.v.s., iskazivao
svoju ljubav 1 poStovanje prema hazreti HatidZi izazivale su
ljubomoru ostalih njegovih supruga. O tome hazreti AiSa, r.a.,
prica: "Nisam ni prema kome osjecala toliku ljubomoru kao prema
Hatidzi, iako nisam zivjela s njom. Razlog je bilo to $to je Poslanik,
s.a.v.s., mnogo spominjao Hatidzu. Stavise, on je nekada znao
zaklati oveu pa je podijeliti Hatidzinim prijateljicama.""

U jednoj drugoj predaji navodi se da je Aisa, r.a., rekla:
"Kada bi Allahov Poslanik, s.a.v.s., spomenuo Hatidzu, on bi je
mnogo hvalio. Jednoga dana sam osjetila veliku ljubomoru, pa sam
rekla. 'Koliko li samo spominjes tu krezubu staricu! Allah ti je dao
bolje od nje!'" 'Ne!" - odgovorio je Poslanik — 'Allah mi nije dao
Zenu bolju od nje! Ona mi je povjerovala onda kada mnogi nisu
htjeli da vjeruju; ona je potvrdila da govorim istinu onda kada su
me mnogi u laz utjerivali; ona me je pomagala svojim imetkom u
vremenu kada su to drugi odbili; Allah mi je s njom podario djecu a
nije s drugim Zenama!""*

Hazreti Hatidza, r.a., umrla je u ramazanu desete godine po
poslanstvu, ubrzo nakon prekida musrickog bojkota muslimana. To
se desilo tri godine prije hidzre u Medinu. Zbog tezine tog dogadaja
Poslanik je tu godinu nazvao 'Amu-I-huzn (Godina zalosti). Hazreti
Hatidzu su ogasulile Ummu Ejmen, Poslanikova robinja koju je

% Vidjeti: Se'id Harun 'A3ur, Nisa'u-n-nebijji, sijerun ve kadaja, str. 31.

! Prenose: Et-Tirmizi u Sunenu, hadis br. 3.878; Muslim u Sakihu, poglavlje o
vrlinama hazreti Hatidze.

2 Vidjeti: El-Buharijev i Muslimov Sahih, poglavlje o vrlinama hazreti HatidZe.
Takoder, vidjeti. Et-Timizi, Sunen, hadis br. 3.876.

" Hadis biljezi Et-Tirmizi u Sunenu, br. 3.875, u poglavlju o vrlinama hazreti
Hatidze. Vidjeti: Et-Tirmizi, Sunen, Daru-l-hadis, Kairo, V, str. 702.

' Hadis biljezi imam Ahmed ibn Hanbel u Musnedu.

naslijedio od oca'” i Ummu-l-Fadl, Zena Poslanikovog amidze
Abbasa. U kabur ju je spustio li¢no Allahov Poslanik, s.a.v.s., bez
klanjanja dZzenaza-namaza koji u to vrijeme jo$ nije bio propisan.
Ukopana je na brdu El-Hadun, iznad Mekke.'®

2. Sevda bint Zem'a je druga Poslanikova supruga. Poslanik
se njom ozenio u Sevvalu, desete godine po poslanstvu. Prije braka
s Poslanikom, s.a.v.s., bila je udata za Sekrana ibn 'Amra. Muz joj
je umro kad se vratio iz iseljeni§tva u Abesiniju tako da je ostala
bez skrbnika. To je znacilo da se mora vratiti svom rodu gdje bi
bila izlozena maltretiranjima 1 iskusenjima zbog svoje vjere ili, pak,
kao hudovica, biti na teret drustvu. Postojala je i tre¢a moguénost a
to je da se uda za nekog ko nije iz njenog drusStvenog staleza Sto,
takoder, nije odgovaralo. Poslanik, s.a.v.s., je s njom sklopio brak i
na taj nacin, sklanjajuci je kod sebe, zastitio njenu vjeru i Cast.

3. Aisa, Ebu Bekrova kéerka, bila je jedina supruga koju je
Poslanik ozenio kao djevicu. Sve ostale su ranije bile u braku pa su
im muzevi umrli ili poginuli. Brak s AiSom Poslaniku nije bio u
pomisli jer je ona bila veoma mlada. Medutim, jednom prilikom,
nakon HatidZine smrti, dosla je Havla bint Hakim, supruga Osmana
ibn Maz'una, i1 upitala: "Allahov Poslanice, da li bi se ti ozenio?"
Poslanik je upitao: "S kojom?" Ona mu je odgovorila: "Zeli§ li
djevojku koja nije bila udavana (bikr), ili zeli§ zenu koja je ranije
bila u braku (sejjib)?" On je pitao: "Ko je djevojka?" Odgovorila je:
"AiSa - kcerka tebi najdrazeg Allahovog stvorenja (misli na Ebu
Bekra)." Nakon toga, pitao je: "A ko je Zena koja je bila u braku?"
"Sevda bint Zem'a", odgovorila je. Poslanik joj je tada rekao da ide
i zaprosi ih za njega."”

Nakon toga, Poslanik, s.a.v.s., je po¢eo Aisu sanjati. AiSa u
vezi s tim kazuje da je Poslanik, s.a.v.s., rekao: "Tri puta si mi se u
snu pojavljivala. Nakon toga, melek mi te je kradom doveo u odjeéi
od svile i rekao mi: 'Ovo ti je supruga.' Kad sam ti otkrio lice i
vidio da si to ti, rekao sam: 'Kad je od Allaha, nek' bude tako."'®

"> Njeno ime je Bereka a Ummu Ejmen je njen nadimak. U nekim sirama navodi
se da je ona odgojila Poslanika, s.a.v.s., nakon smrti njegove majke Amine. Na
dan vjencanja s Hatidzom, Poslanik je oslobodio Bereku, koju su potom udali za
jednog covjeka u Jesrib. 1z tog braka je roden Ejmen po kojem je ona nazvana
Ummu Ejmen — Ejmenova majka.

' Vidjeti: Se'id Harun 'A3ur, nav. djelo, str. 30.

"7 Predaju prenosi Ahmed u Musnedu.

'8 Prenose El-Buhari i Muslim u Sahihima, Fi fedaili-s-sahabe, Fadl ‘Aisa.

